《瑜伽師地論》卷58〈攝決擇分中有尋有伺等三地之一〉補充講義

四一分常見p.1687
[bookmark: _Hlk63926698]（一）《瑜伽論記》卷22：「四一分常見論者：如說劫初梵王先生，見梵宮空念言，此處空間諸梵得生，由作此念二禪已上諸天命終來生，梵王念言，我常由我生彼梵眾，梵眾復言我從大梵王生梵王是常。諸梵眾命終來生人中出家修得宿命智，知已過去曾生梵天，梵王是常能生萬物，我常無常，以是義故我及世間或常無常。
復有欲界遊戲妄念諸天，以遊戲忘念失意命終，來人中，出家得定，見過去曾生欲天，由失意故命終，餘不失意者常不命終，是故世間半常半無常。
第三意憤欲天，以意憤相觀失意命終，餘語如前。
第四不因禪定，直以捷疾知見言世間半常半無常。」( T42, p. 824, a18-b1)

（二）《阿毘達磨大毘婆沙論》卷199：「四一分常論者：
一，從梵世歿來生此間，由得宿住隨念通故作如是執：我等皆是大梵天王之所化作，梵王能化在彼常住，我等所化故是無常。
二，聞梵王有如是見立如是論：大種無常，心是常住；或翻此說，心是無常，大種常住。同彼忍者或住梵世或生此間，或展轉聞如是道理便作是執：我以大梵天王為量，是故世間一分常住，一分無常。
三，有先從戲忘天歿來生此間，由得宿住隨念通故便作是執：彼天諸有不極遊戲忘失念者，在彼常住；我等先由極戲忘念，從彼處歿故是無常。
四，有先從意憤天歿來生此間，由得宿住隨念通故便作是執：彼天諸有不極意憤角眼相視，在彼常住；我等先由意極相憤角眼相視，從彼處歿，故是無常。」(T27, p. 997, a23-b9)

[bookmark: _Hlk63926721]七斷見p.1687
《瑜伽師地論》卷7：「斷見論者，謂如有一若沙門、若婆羅門，起如是見、立如是論：乃至我有麁色，四大所造之身，住持未壞，爾時有病，有癰有箭，若我死後，斷壞無有。爾時我善斷滅，如是欲界諸天，色界諸天，若無色界空無邊處所攝，乃至非想非非想處所攝，廣說如經。」(T30, p. 310, c24-29)

[bookmark: _Hlk63926639]不死矯亂p.1687
（一）《瑜伽師地論》卷7：「不死矯亂論者，謂四種不死矯亂外道，如經廣說，應知彼諸外道若有人來，依最勝生道問善不善，依決定勝道問苦集滅道，便自稱言：我是不死亂者。隨於處所，依不死淨天不亂詰問，即於彼所問，以言矯亂，或託餘事方便避之，或但隨問者言辭而轉。是中第一不死亂者，覺未開悟；第二，於所證法起增上慢；第三，覺已開悟而未決定；第四，羸劣愚鈍。又復第一，怖畏妄語及怖畏他人知其無智，故不分明答言我無所知。第二，於自所證未得無畏，懼他詰問，怖畏妄語，怖畏邪見，故不分明說我有所證。第三，怖畏邪見，怖畏妄語。懼他詰問，故不分明說我不決定。如是三種，假託餘事以言矯亂。第四，唯懼他詰，於最勝生道及決定勝道皆不了達，於世文字亦不善知，而不分明說言我是愚鈍，都無所了。但反問彼，隨彼言辭而轉，以矯亂彼。」(T30, p. 310, b10-27)

[bookmark: _Hlk63926353]（二）《瑜伽論記》卷2：「不死矯亂者：外道自言，我師所事天常名為不死；已見諦理得無漏定名為不死；故一不字以通二處。又雖自謂不死無亂而實未得，若人問不死法時，以不解故，於不死法假託餘事矯亂避之，故名矯亂。」( T42, p. 351, a4-8)

五現法涅槃 p.1687
[bookmark: _Hlk68590451]（一）《瑜伽論記》卷22：「五現法涅槃論者：第一，欲天及人現身是涅槃。第二人云，此計不是則有涅槃，餘人不知，謂有離覺觀生喜等，入初禪定，乃至計第四禪以為涅槃。此云現者，非於後時彼現身方得涅槃。」( T42, p. 824, b27-c2)

[bookmark: _Hlk63925766]（二）《俱舍論記》卷19〈分別隨眠品 5〉：「五現法涅槃論者：一受五欲樂，初作是念：此我清淨解脫出離一切災橫，謂現受用妙五欲樂，爾時名得現法涅槃。二住初靜慮，第二能見諸欲過失，彼作是念：欲所生樂眾苦所隨多諸怨害，定所生樂微妙寂靜無眾苦隨離諸怨害；復作是念：此我清淨解脫出離一切災橫，謂現安住最初靜慮，爾時名得現法涅槃。三住第二靜慮，第三能見諸欲、尋、伺俱有過失，彼作是念：此我清淨解脫出離一切災橫，謂現安住第二靜慮，爾時名得現法涅槃也。四住第三靜慮，第四能見諸欲、尋伺及喜過失，彼作是念：此我清淨解脫出離一切災橫，謂現安住第三靜慮，爾時名得現法涅槃。五住第四靜慮，第五能見諸欲、尋伺、喜、入出息皆有過失，彼作是念：此我清淨解脫出離一切災橫，謂現安住第四靜慮，爾時名得現法涅槃。問：云何此五現法涅槃論，是後際分別見攝？答：此五雖緣現在而待過去名後。是故說為後際分別。」(T41, p. 296, c28-p. 297, a19)

[bookmark: _Hlk63925785]見斷攝p.1701
	

欲界
	苦諦
	身、邊、邪、見、戒、疑、貪、瞋、慢、無明

	集諦
	除身、邊

	除身、邊

	道諦
	除身、邊

	苦諦
	除瞋

	苦諦
	除瞋

修斷攝p.1705
又彼煩惱界界地地皆有三品，謂下中上。
	

欲界
	瞋
	

一、五趣雜居地───九品

色界
	
貪
	二、離生喜樂地───九品
三、定生喜樂地───九品
四、離喜妙樂地───九品
五、捨念清淨地───九品

	
	
慢
	

	
	
無明
	

	

無色界
	
貪
	六、空無邊處地───九品
七、識無邊處地───九品
八、無所有處地───九品
九、非想非非想處地－九品

	
	
慢
	

	
	
無明

